
CYFARWYDDIADAU I DENDRWYR
Darperir y cyfarwyddiadau hyn i gynorthwyo Tendrwyr wrth baratoi eu Tendrau, ond nid ydynt yn rhan o’r Contract.  Gall methu â chydymffurfio â’r canllawiau hyn arwain at wrthod y tendr.
1.	CYFLWYNIAD
Mae Cyngor Gwynedd (yr "Awdurdod") yn dymuno penodi Dylunydd Arddangos a Dehongli i ddehongli, ymchwilio, ysgrifennu, dylunio, cynllunio a gweithredu arddangosfa greadigol i addysgu ymwelwyr ar natur a chynaliadwyedd yn y Ganolfan Groeso newydd a fydd yn annog plant i archwilio'r parc. 

2. GOFYNION A MANYLION GWASANAETH
Am fwy o fanylion, dylai Tendrwyr gyfeirio at adran ‘Manyleb’ y dogfennau tendr hyn.
3. COSTAU TENDRO
Ni fydd yr Awdurdod yn gyfrifol nac yn talu am unrhyw dreuliau neu golledion y sawl sy’n cyflwyno tendr wrth iddynt baratoi’r tendr.  Ni fydd yr Awdurdod yn gwneud unrhyw daliad am waith aflwyddiannus wrth baratoi’r tendr, neu unrhyw dreuliau sy’n gysylltiedig â hyn, os nad yw’r contract yn mynd yn ei flaen, neu i unrhyw un sy’n bwriadu cyflwyno tendr ond sy’n methu â gwneud hynny.
4. PERCHNOGAETH DOGFENNAU
Mae’r dogfennau tendr yn eiddo i’r Awdurdod, a byddant yn parhau felly.  Os nad yw tendr yn cael ei gyflwyno, rhaid dychwelyd y dogfennau ynghyd â datganiad yn nodi’r rheswm/rhesymau am wrthod tendro, at bwynt cyswllt yr Awdurdod a enwir.
5. TENDRAU CYFRINACHOL
a) Dylai Tendrwyr drin y Dogfennau Tendr a’r holl fanylion a gynhwysir ynddynt fel rhai preifat a chyfrinachol.

b) Ni ddylai tendrwyr ryddhau manylion y Dogfennau Tendr ac eithrio ar sail “Yn Gyfrinachol” i’r rhai hynny â chyfiawnhad dros fod angen gwybod, neu’r rheini y maent angen ymgynghori â hwy er mwyn paratoi’r Tendr.
6. PRISIAU
Mae angen i dendrwyr nodi’r pris ar gyfer y gwasanaeth(au) yn yr Atodlen Brisiau yn unol â’r Fanyleb ac Amodau Contract a ddarperir yn y dogfennau tendr hyn.

Bydd pob gwerth ariannol mewn Punnoedd.
7. GWERTHUSO TENDR
Dylai tendrwyr gyfeirio at ‘Gwerthuso Tendr’ (tudalen 9) yn y dogfennau tendr hyn.
8. DERBYN TENDR
Bydd yr Awdurdod yn gwneud pob ymdrech i ddod i benderfyniad ar ddyfarnu unrhyw Gontract o fewn 60 diwrnod ar ôl y dyddiad cau ar gyfer cyflwyno tendrau.  Os yw’n ymddangos yn debygol y bydd y cyfnod 60 diwrnod yn ymestyn, bydd yr Awdurdod yn gyntaf yn ceisio negodi am estyniad ar y cyfnod hwnnw gyda’r tendrwyr; fodd bynnag, os nad yw hyn yn bosib fel eithriad, neu os yr ymddengys bod gormod o oedi, bydd yr Awdurdod yn ail-dendro’r gwasanaethau. Felly, RHAID i dendrau fod ar agor i’w derbyn am o leiaf 60 diwrnod o ddyddiad dychwelyd y tendr.

Pan fydd yr Awdurdod yn bwriadu dyfarnu’r Contract, bydd yr holl Dendrwyr yn derbyn manylion meini prawf y dyfarniad, y sgôr a gawsant yn erbyn y meini prawf hynny, sgôr tendr y sawl y bwriedir dyfarnu’r Contract iddo ac enw(au) y sawl sydd â’r Tendr llwyddiannus.  Bydd rhybudd dyfarnu contract yn cael ei roi ar wefan GwerthwchiGymru yn ogystal.

Er mwyn dosbarthu’r wybodaeth hon yn electronig yn ddiymdroi, mae’n hanfodol bod tendrau, wrth gael eu cyflwyno, yn cynnwys y wybodaeth a ganlyn:

· Enw’r person o fewn y sefydliad sydd i dderbyn manylion dyfarniad y Contract arfaethedig, ynghyd â’u cyfeiriad e-bost.

Nid oes dyletswydd ar yr Awdurdod i dderbyn yr isaf nac unrhyw dendr.

Ni fydd unrhyw Dendr yn cael ei ystyried fel yr un a dderbyniwyd hyd nes y bydd yr Awdurdod wedi hysbysu’r sawl a gyflwynodd y Tendr yn ysgrifenedig ei fod yn derbyn y Tendr.

Bydd llythyr yn derbyn tendr y Contractwr yn sefydlu contract rhwymol rhwng yr Awdurdod a’r Contractwr hyd nes y caiff Contract Ffurfiol ei lofnodi rhwng y Partïon.

Bydd yr holl wybodaeth a ddarperir gan y Cyngor mewn cysylltiad â’r ddogfen Dendr hon yn cael ei ddarparu’n ddidwyll, ond byddant yn cael eu trin er gwybodaeth yn unig oni bai eu bod wedi cael eu cyfiawnhau’n benodol, ac ni fydd unrhyw ddiffygion, gwallau neu esgeulustod ynddynt yn amharu ar y contract.  Bydd yr holl wybodaeth yn cael ei thrin yn gyfrinachol gan ddarpar dendrwyr.

Bydd y tendr yn cael ei gyflwyno ar ffurf tendr sy’n gynwysedig yma.  Bydd y Tendr yn cael ei lofnodi gan y sawl sy’n cyflwyno’r tendr ac yn cael ei gyflwyno trwy’r dull ac erbyn y dyddiad a’r amser a nodir yn 16.4.

Bydd pob dogfen sydd angen llofnod yn cael ei llofnodi:- 
	11.1 Pan fo'r tendrwr yn unigolyn, gan yr unigolyn hwnnw.	
	11.2 Pan fo'r tendrwr yn bartneriaeth, gan ddau bartner a awdurdodwyd yn briodol.
	11.3 Pan fo'r tendrwr yn Gwmni, gan ddau Gyfarwyddwr neu gan Gyfarwyddwr ac Ysgrifennydd y Cwmni, ac mae'r personau hynny wedi'u hawdurdodi'n briodol at y diben hwnnw.
9. IAITH
Dylai tendrwyr nodi y gellir cyflwyno tendrau a gwybodaeth ategol yn Gymraeg neu Saesneg.
10. CEISIO AM WYBODAETH TENDR YN ANGHYFREITHLON
Bydd unrhyw un sy’n cyflwyno tendr sy’n canfasio unrhyw aelod neu swyddog o’r Awdurdod ynglŷn â dyfarnu’r contract, naill ai’n uniongyrchol neu’n anuniongyrchol, neu sy’n cael gwybodaeth ynglŷn ag unrhyw un arall sy’n cyflwyno tendr neu dendr arfaethedig i’r Gwasanaeth, gan unrhyw aelod neu swyddog o’r fath, naill ai’n uniongyrchol neu’n anuniongyrchol, neu’n ceisio cael hynny, yn cael ei ddiarddel.
11. GWALLAU
Pe bai gwallau rhifyddol yn cael eu darganfod yn eich tendr a gyflwynwyd, bydd y sawl sy’n cyflwyno’r tendr yn cael cyfle i ddiwygio’r tendr a chywiro gwall(au) rhifyddol dilys – fodd bynnag, ac eithrio’r gwallau rhifyddol dilys hyn, ni dderbynnir unrhyw addasiad, adolygiad nac ymgais arall.
12. TENDRAU NAD YDYNT YN CYDYMFFURFIO
Ni chaiff tendrau nad ydynt yn cydymffurfio â’r canllawiau hyn eu hystyried.
13.	AMSERLEN CAFFAEL

Gweler yr amserlenni caffael arfaethedig a nodir isod. Bwriad yr isod yw rhoi canllaw, a thra nad yw’r Awdurdod yn bwriadu mynd yn groes i’r amserlen, mae ganddo’r hawl i wneud hynny ar unrhyw adeg.

	Dyddiad  
	Gweithgaredd

	28⁠ Tachwedd 2025
	Cyhoeddi rhybudd ar wefan GwerthwchiGymru

	5 ⁠Ionawr 2026
	Dyddiad cau ar gyfer Ymholiadau

	23 Ionawr 2026
	Dyddiad Cyflwyno Tendr a Gwblhawyd

	wythnos yn dechrau 26 Ionawr 2026
	Proses Werthuso / llunio rhestr fer

	wythnos yn dechrau 9 Chwefror 2026
	Cyflwyno 

	wythnos yn dechrau 16 Chwefror 2026
	Dyddiad Dyfarnu Contract

	23⁠ Chwefror 2026
	[bookmark: _Toc253994418][bookmark: timetable][bookmark: _Toc250732914]Dyddiad Dechrau’r Contract




14. 	DECHRAU’R CONTRACT

Bydd y contract hwn yn cychwyn ar 23⁠Chwefror 2026 a rhaid ei gwblhau erbyn 28⁠Mawrth 2027.
15.	CYFARWYDDIADAU AR GYFER CWBLHAU

Wrth gwblhau’r Ddogfen Dendr hon, dylai tendrwyr ddilyn y cyfarwyddiadau a nodir isod.

Mae’r Tendr yn cynnwys manylion y prosiect a gofynnir am gyflwyniadau gan Sefydliadau/Ymgynghorwyr cymwys a phrofiadol. Mae’r Tendr yn gofyn am wybodaeth a data sylfaenol, a bydd Sefydliadau/Ymgynghorwyr yn cael eu rhagwahardd o’r broses dendro os nad ydynt yn eu darparu erbyn y dyddiad dychwelyd.

Dylai tendrwyr ateb pob cwestiwn mor fanwl gywir a chryno â phosib yn yr un drefn ag y cyflwynir y cwestiynau. Pan na fydd cwestiwn yn berthnasol i sefydliad y sawl sy’n cyflwyno’r Tendr, dylid dangos hyn gydag eglurhad.

Bydd methu â darparu’r wybodaeth angenrheidiol, methu ag ymateb yn foddhaol i unrhyw gwestiwn neu fethu â darparu dogfennau a gyfeirir atynt yn yr ymatebion, o fewn yr amser penodedig, yn golygu na fydd y sawl sy’n cyflwyno’r Tendr yn cael gwahoddiad i gymryd rhan bellach.  Os nad yw unrhyw un o’r ymatebion yn cael eu hystyried yn foddhaol, mae hawl gan yr Awdurdod i derfynu’r caffael ac ail-hysbysebu’r caffael pan fo’n briodol.

Rhaid i dendrwyr fod yn benodol a chynhwysfawr yn eu hymatebion i’r Tendr hwn gan mai hyn fydd yr unig ffynhonnell wybodaeth a ddefnyddir ar gyfer sgorio a chymharu’r ymatebion.  Cynghorir tendrwyr i beidio â gwneud unrhyw dybiaeth am eu perthynas flaenorol neu eu perthynas bresennol fel cyflenwr i’r Awdurdod, na thybio y bydd perthnasau busnes blaenorol o’r fath yn cael eu hystyried yn y drefn werthuso.

Ni ellir gwneud unrhyw addasiad anawdurdodedig i’r Ddogfen Dendr heb ganiatâd o flaen llaw.
16. CWBLHAU A CHYFLWYNO DOGFENNAU
16.1 	Ar gyfer paratoi eich Tendr gweler yr amgaeedig:
· Un ddogfen Gyfarwyddyd (y ddogfen hon)
· Un ddogfen Fanyleb
· Un ddogfen Dendro
· Atodlen Brisio (tudalen 10 o'r Ddogfen Dendro)
· Un copi o Delerau ac Amodau Safonol y Cyngor

16.2 	Er mwyn i’ch Tendr gael ei ystyried, sicrhewch:
· Eich bod yn cwblhau ac yn llofnodi'r Ffurflen Dendr (Atodiad 1) a'r Datganiad (Atodiad 3)
· Eich bod yn dychwelyd y dogfennau erbyn y dyddiadau a’r amseroedd cau (gweler isod)

16.3 	Dylid anfon cyflwyniadau tendr drwy GwerthwchiGymru neu fel arall amlen wedi'i marcio â Chyf. Tendr: Canolfan Groeso / Welcome Centre / 001. Ni ddylai’r amlen/pecyn sy’n cynnwys yr holl ddogfennau fod ag unrhyw farc na syniad o bwy yw’r anfonwr arni/arno.

16.4 	Rhaid i Dendrau wedi'u cwblhau gael eu cyflwyno erbyn:
Hanner dydd, Dydd Mercher 23ain o⁠Ionawr 2026.

Anfon 2 gopi caled o'u dogfen/cynnig Tendr -
ynghyd ag un copi electronig ar ddisg neu USB (fformat Microsoft Word):

Parc Gwledig Padarn
Ysbyty’r Chwarel
Llanberis
Gwynedd
LL55 4TY

Dyfynbris: Canolfan Groeso / Welcome Centre / 001

16.5 	Ni fydd unrhyw dendr a gyflwynir ar ôl yr amser a nodir uchod yn cael ei ystyried a rhoddir gwybod i’r Sefydliad am hyn.

16.6 	Os cyflwynir y tendr trwy law, rhaid ei roi i Swyddog yn y cyfeiriad uchod a rhaid i’r sawl sy’n cyflwyno’r tendr dderbyn derbynneb.

17. PWYNT CYSWLLT YR AWDURDOD

Pwynt cyswllt yr Awdurdod ar gyfer y caffael yw: 

Carwyn Williams
Parc Gwledig Padarn
Ysbyty’r Chwarel
Llanberis
Gwynedd
LL55 4TY

e-bost- carwynwilliams@gwynedd.llyw.cymru



18.	PWYNT CYSWLLT Y SAWL SY’N CYFLWYNO’R TENDR

Gofynnir i Dendrwyr gynnwys un pwynt cyswllt yn eu sefydliad ar gyfer derbyn ymateb i’w Tendr.  Ni fydd yr Awdurdod yn gyfrifol am gysylltu â’r sawl sy’n cyflwyno’r Tendr drwy unrhyw lwybr arall dim ond drwy’r pwynt cyswllt enwebedig.  Felly, rhaid i’r sawl sy’n cyflwyno’r tendr roi gwybod am unrhyw newidiadau i’r manylion cyswllt yn syth.
19.	YMHOLIADAU
Darperir y Ddogfen Dendr hon ar yr un sail i’r holl Dendrwyr.

Os yw’r Awdurdod yn ystyried bod yna bwysigrwydd perthnasol i egluro unrhyw gwestiwn neu gais, bydd y cwestiwn a’r ymateb yn cael ei gyfathrebu, yn ddienw wrth reswm, i bawb sydd wedi cyflwyno Tendr sydd wedi mynegi diddordeb.

Bydd pob ateb a dderbynnir ac unrhyw gyfathrebiad gan Dendrwyr yn cael eu trin yn gyfrinachol. 

Dylid derbyn yr holl ymholiadau sy’n codi o’r dogfennau hyn, a allai effeithio ar y cynnig, ar ffurf ysgrifenedig drwy e-bost at bwynt cyswllt yr Awdurdod a enwir cyn gynted â phosib ond ddim hwyrach na hanner dydd, Dydd Llun 5⁠Ionawr 2026.

Dosberthir yr holl gwestiynau ac atebion i’r holl Dendrwyr a wahoddwyd erbyn hanner dydd, Dydd Mercher 7⁠ Ionawr 2026.

a) Nid oes unrhyw awdurdod gan y Cyngor nac unrhyw asiant neu was a gyflogir ganddo i gyflwyno unrhyw achos neu ddarparu unrhyw eglurhad i bobl neu gorfforaethau sy’n tendro neu’n dymuno tendro yn unol ag ystyr y Dogfennau Contract, ac eithrio’r hyn y gallai’r Awdurdod gyfeirio ato’n ysgrifenedig.

20.	GWYBODAETH YCHWANEGOL
Mae gan yr Awdurdod bob hawl i ofyn i’r sawl sy’n cyflwyno Tendr ddarparu gwybodaeth ychwanegol i ategu neu egluro’r wybodaeth a ddarparwyd wrth ymateb i’r gofynion a nodir yn y Ddogfen Dendr hon. 



21.	CONSORTIA AC IS-GONTRACTIO

Pan gaiff dull consortiwm neu is-gontractio ei gynnig, dylai’r holl wybodaeth y gwneir cais amdani gael ei darparu o safbwynt y prif gontractwr neu arweinydd consortiwm arfaethedig. Hefyd, dylai’r holl wybodaeth berthnasol gael ei darparu o safbwynt aelodau consortiwm neu is-gontractwyr a fydd yn chwarae rôl arwyddocaol wrth ddarparu gwasanaethau neu gynnyrch dan unrhyw gontract sy’n dilyn. Rhaid i’r ymatebion alluogi’r Awdurdod i asesu’r gwasanaeth cyffredinol arfaethedig.

Mae’r Awdurdod yn cydnabod y gallai trefniadau yng nghyswllt consortia ac is-gontractio newid yn y dyfodol.  Felly, dylai darparwyr/cyflenwyr gwasanaeth ymateb yn sgil trefniadau o’r fath fel y’i rhagwelir ar y pryd.  Atgoffir Tendrwyr bod rhaid hysbysu’r Awdurdod am unrhyw newid yn y dyfodol yng nghyswllt consortia ac is-gontractio fel y gall wneud asesiad pellach drwy gymhwyso’r meini prawf dethol i’r wybodaeth newydd a ddarperir.

Yn ogystal, mewn perthynas â chyfran unrhyw gontract a ddyfernir, dylid darparu manylion o’r hyn y mae’r sawl sy’n cyflwyno Tendr yn bwriadu ei is-gontractio.





22.	RHYDDID GWYBODAETH

Yn unol â’r ymrwymiadau a’r dyletswyddau ar Awdurdodau cyhoeddus drwy Ddeddf Rhyddid Gwybodaeth 2000 (Y ‘DdRhG’), mae’n bosib y bydd yr holl wybodaeth a gyflwynir i’r Awdurdod yn cael ei datgelu mewn ymateb i gais a wneir yn unol â'r DdRhG.

O ran unrhyw wybodaeth y cyflwyna’r sawl sy’n cyflwyno Tendr, y mae’n ei ystyried i fod yn wybodaeth fasnachol sensitif, dylai’r sawl sy’n cyflwyno Tendr:

ddangos yn glir bod y wybodaeth yn fasnachol sensitif;
egluro effeithiau posib datgelu’r fath wybodaeth; a
darparu rhyw syniad o’r cyfnod o amser y creda’r sawl sy’n cyflwyno Tendr y bydd y wybodaeth yn parhau i fod yn fasnachol sensitif.
Cyflwynwch ymatebion i 1, 2 neu 3 fel Atodiad gyda’r Tendr terfynol a gyflwynir.

Pan fydd y sawl sy’n cyflwyno Tendr yn adnabod bod gwybodaeth yn fasnachol sensitif, bydd yr Awdurdod yn gwneud ei orau i gadw cyfrinachedd. Dylai Tendrwyr nodi, fodd bynnag, ei bod yn bosib y byddai rhaid i'r Awdurdod ddatgelu gwybodaeth o’r fath dan y DdRhG, hyd yn oed pan fo’r wybodaeth yn fasnachol sensitif. O ganlyniad, ni all yr Awdurdod warantu na fydd unrhyw wybodaeth sydd wedi cael ei marcio’n ‘fasnachol sensitif’ yn cael ei datgelu.
23.	DEWIS YMGYNGHORYDD

Gall yr Awdurdod ddiarddel unrhyw un sy’n cyflwyno Tendr sy’n methu â:

· Darparu ymateb boddhaol i unrhyw gwestiynau yn y Ddogfen Dendr neu wedi ateb unrhyw gwestiwn yn annigonol neu’n anghywir.
Bydd Tendrwyr na chânt eu diarddel yn unol â’r hyn a amlinellir uchod yn cael eu gwerthuso yn erbyn y meini prawf gwerthuso, sy’n rhoi ystyriaeth i sefyllfa economaidd ac ariannol, a gallu proffesiynol neu dechnegol y sawl sy’n cyflwyno Tendr.

Efallai y bydd yr Awdurdod yn ceisio cyngor ariannol a marchnata annibynnol er mwyn cadarnhau’r wybodaeth a ddatganwyd neu i gynorthwyo gyda’r gwerthusiad. 

Pan fo rheswm dilys gan y sawl sy’n cyflwyno Tendr dros fethu â gallu darparu’r wybodaeth y gofynnir amdani o ran materion economaidd, ariannol ac yswiriant, bydd gwybodaeth arall yr ystyrir ei bod yn briodol gan yr Awdurdod yn cael ei derbyn.


















GWERTHUSO TENDR
Gwerthusir tendrau ar sail cymhareb 70% ansawdd / 30% pris fel y nodir isod.  

1. Gwerthuso Ansawdd

Gweithredir cymhareb Ansawdd o 70% fel rhan o’r gwerthusiad ansawdd.

Meini prawf gwerthuso ar gyfer tendrau ysgrifenedig a gyflwynir:
Bydd y Gwerthusiad Ansawdd yn ystyried y meini prawf canlynol:

	
Disgrifiad

	
Meysydd Allweddol
	
Pwysau %

	Gwerthusiad Ariannol
	Bydd y wybodaeth a ddarperir yn Adrannau 3 a 4 yn derbyn asesiad risg er mwyn cadarnhau bod cynigwyr o statws ariannol cadarn. Bydd yr Awdurdod yn ystyried oedran y cwmni ac unrhyw feini prawf perthnasol eraill, gan osgoi gwahaniaethu.
	Pasio neu Fethu 

	Profiad Blaenorol a Sgiliau Arbenigol
⁠
	Y wybodaeth a ddarperir yn Adran 5
Llwyth gwaith ac argaeledd adnoddau
Enw da a phrofiad perthnasol i faint, sgôp a natur y prosiect
Profiad fel cynllunydd dehongli
Geirdaon

	20%


	Gwybodaeth Benodol am y Prosiect 
⁠
⁠
	Y wybodaeth a ddarperir yn Adran 6
Profiad blaenorol o ddylunio arddangosfeydd natur
Profiad blaenorol mewn cynlluniau dehongli
Dulliau creadigol
Profiad o ddylunio arddangosfeydd yn ddwyieithog

	15%

	Capasiti ac Agweddau Masnachol 
⁠ 
⁠
	Y wybodaeth a ddarperir yn Adran 7
Ymarferoldeb a gallu'r sefydliad i ddarparu'r gwasanaeth
	10%

	Dulliau Sicrhau Ansawdd
	Y wybodaeth a ddarperir yn Adran 8
Ymarferoldeb a gallu’r sefydliadau i ddarparu’r gwasanaeth.
	5%

	Gwybodaeth Arall 
⁠
	Bydd y wybodaeth a ddarperir yn Adran 9 naill ai’n derbyn asesiad risg neu’n cael ei darparu at ddibenion gwybodaeth 
	Pasio / Methu
neu⁠ Er Gwybodaeth

	Gwireddu Prosiect
⁠
	Dull rhaglen
Dealltwriaeth o'r prosiect ac amcanion cleientiaid gan gynnwys 
amlinelliad o gynnwys y cynllun dehongli. 
Cynaliadwyedd cynigion
Rheolaethau rheoli prosiectau
Dealltwriaeth o agweddau dwyieithog / amlieithog y prosiect.

	50%











Matrics sgorio
Cymhwysir y matrics sgorio isod ar gyfer y gwerthusiad ansawdd:

	Sgorio Ansawdd

	Sgôr
	Perfformiad
	Dyfarniad

	5
	Ymateb rhagorol, gyda lefel uchel o wybodaeth a manylion cadarnhad yn cael eu darparu. Mae'r wybodaeth a ddarparwyd yn rhagori ar gwrdd â'r gofynion i gyflawni'r contract. 
	Rhagorol

	4
	Ymateb o safon uchel, gyda lefel dda o wybodaeth a manylion yn cadarnhau yn cael eu darparu.
Y wybodaeth a ddarperir yn diwallu’r disgwyliadau ar gyfer cyflawni’r contract.
	Uchel

	3
	Safon ymateb yn dda gyda’r mwyafrif o’r gofynion yn cael eu bodloni, ond gyda rhai amheuon.
Ceir pryderon efallai fod gan y cwmni brinder gofynion hanfodol penodol i gyrraedd y safon gofynnol ar gyfer cyflawni’r contract.
	Da

	2
	Ymateb sylfaenol gyda phryderon sylweddol nad oes gan y cwmni'r wybodaeth, y gallu a'r profiad i gyflawni'r contract.
	Amheus

	1
	Ymateb anfoddhaol - nid yw’n bodloni’r gofynion sylfaenol.
Y wybodaeth yn anghyflawn gydag arwyddion sylweddol bod gan y cwmni brinder gwybodaeth, gallu a phrofiad ar gyfer cyflawni’r contract.
	Gwael 

	0
	Ymateb anatebedig, neu mae’r wybodaeth a ddarperir yn hollol annigonol ac amherthnasol.
	Methu



Yn ystod y cyfnod gwerthuso, mae hawl gan y Cyngor i geisio eglurhad gan y Tendrwyr, i’w cynorthwyo wrth ystyried eu Tendrau.


2. Gwerthuso pris

Bydd cymhareb pris o 30% yn berthnasol gan ddefnyddio'r fethodoleg a ganlyn:

Pob pris, cyfradd, ac ati i’w datgan heb gynnwys Treth Ar Werth

Asesir elfen bris y tendr yn seiliedig ar y Ffurflen Dendro a’r costau/cyfraddau a gyflwynir yn yr Atodlen Brisiau.

Os aiff unrhyw gostau tu hwnt i’r gyllideb a nodwyd, byddwch yn ymwybodol NA werthusir y tendr ac y bydd yn cael ei ddiarddel.

Pob pris, cyfradd, ac ati i’w datgan heb gynnwys Treth Ar Werth.

Mae sgorio’r elfen bris gyfystyr â 30% o gyfanswm y marc.  Mae nifer y marciau a gaiff eu sgorio gan bob un sy’n cyflwyno tendr yn seiliedig ar gyflwyno’r cynnig rhataf. Bydd y cynnig isaf yn sgorio uchafswm pwyntiau o 100.  Bydd pob tendr arall yn cael pwyntiau yn seiliedig ar gyfran o'r sgôr hon a adlewyrchir mewn canran h.y. pris isaf / pris cyflwyno x 100.  Bydd hyn wedyn yn cael ei drosi'n ganran allan o 30 a bydd yn rhoi cyfanswm pris i bob tendr a safle o ran pris.

Enghraifft

	Pris Pwysau 15%
	 
	 
	
	
	
	

	Tendrwr
	A
	B
	C
	D
	

	a)
	Cost £
	100000
	98000
	99000
	97000
	

	b)
	Sgôr y gost (% o’r lleiaf)
	97
	99
	98
	100
	pris isaf / pris x 100

	c)
	Pwysau pris
	15
	15
	15
	15
	

	d)
	Sgôr pris wedi’i bwyso 
	14.55
	14.85
	14.7
	15
	

	e)
	Safle cyffredinol
	4
	2
	3
	1
	

	
	
	
	
	
	
	




Canlyniadau gwerthuso

Bydd y tendr llwyddiannus yn seiliedig ar farc y tendr cyffredinol unwaith y bydd pris ac ansawdd wedi’u cyfuno, fel y nodir isod:

Canran a ddyfernir ar gyfer ansawdd + Canran a ddyfernir ar gyfer pris = Cyfanswm cyffredinol

Cyflwyno
Yn dilyn y canlyniadau gwerthuso, efallai y bydd 3 o'r cyflenwyr sy'n sgorio uchaf yn cael eu gwahodd i roi cyflwyniad.
Bydd y cyflwyniad yn gyfle i adolygu unrhyw sgoriau ar ôl pennu'r sgoriau gwerthuso terfynol. 

